
Rajakrita Shankara Stuti

ராஜாக்ரு’தா ஶங்கரஸ்துதி:

(ஶிவரஹஸ்யாந்தர்க³தே உக்³ராக்²யே)
ராஜோவாச
க்ரு’தார்தோ²ऽஸ்மி மஹாதே³வ க்ரு’தார்தோ²ऽஸ்மி மஹேஶ்வர ।
க்ரு’தார்தோ²ऽஸ்மி ஹராநந்த க்ரு’தார்தோ²ऽஸ்மி ஶிவாபதே ॥ 283॥
நமஸ்தே தே³வதே³வாய நமஸ்தே ஶங்கரப்ரபோ⁴ ।
நமஸ்தே பார்வதீநாத² நமஸ்தே கருணாகர ॥ 284॥
நமஸ்தே முக்திமந்தா³ர நமஸ்தே ப⁴க்தவத்ஸல ।
நமஸ்தே ஶர்வ ஸர்வேஶ நமஸ்தே புரஸூத³ந ॥ 285॥
நமஸ்தே நீலகண்டா²ய நமஸ்தே நீலலோஹித ।
நமஸ்தே ப⁴க³வஞ்ச²ம்போ⁴ நமஸ்தே வ்ரு’ஷப⁴த்⁴வஜ ॥ 286॥
நமஸ்தே நிர்கு³ணாமேய நமஸ்தே ஸகு³ண ப்ரபோ⁴ ।
நமஸ்தே நிஷ்கல ஶ்ரீமந் நமஸ்தே ஶஶிஶேக²ர ॥ 287॥
நமஸ்தே சந்த்³ரசூடா³ய நமஸ்தே பூ⁴திபூ⁴ஷண ।
நமஸ்தே ஸர்பபூ⁴ஷாய நமஸ்தே ஶூலபாணயே ॥ 288॥
நமஸ்தே விஶ்வரூபாய நமஸ்தே விஶ்வசக்ஷுஷே ।
நமஸ்தே விஶ்வக³ர்பா⁴ய நமஸ்தே விஶ்வபா³ஹவே ॥ 289॥
நமோऽநந்தகு³ணாதா⁴ர நமோ விஶ்வம்ப⁴ராய தே ।
நம:க²ட்வாங்க³ஹஸ்தாய நமஸ்தே பரமாத்மநே ॥ 290॥
நமஸ்தே பூ⁴ரிரூபாய நமஸ்தே பூ⁴ரிதேஜஸே ।
நமோ விஷ்ண்வாதி³வந்த்³யாய நமஸ்தே ஸுரபூஜித ॥ 291॥
நமஸ்தே தே³வதே³வேஶ நமஸ்தே ஸுரஸத்தம ।
நமஸ்தே அஸ்து ப⁴க³வந்நமோ விஶ்வேஶ்வராய தே ॥ 292॥
மஹாதே³வ நமஸ்தேऽஸ்து த்ரியம்ப³க நமோऽஸ்து தே ।

நமஸ்த்ரிகாக்³நிகாலாய நமஸ்தே த்ரிபுராந்தக ॥ 293॥
நம: காலாக்³நிருத்³ராய மஹாருத்³ராய தே நம: ।
நமஸ்தே காலருத்³ராய நம:ஸர்வேஶ்வராய தே ॥ 294॥
நம: பரமரூபாய ஸதா³ஶிவ நமோநம: ।
நம:ஶ்ரீவிஶ்வநாதா²ய விஷ்ணுநேத்ரார்சிதாய தே ॥ 295॥
நமோ வந்த்³யாய விஶ்வாய ஶாஶ்வதாய நமோநம: ।
நமோ வேதா³ந்தவேத்³யாய நிர்மலாயாமிதாத்மநே ॥ 296॥
நமஸ்த்ரிஶூலஹஸ்தாய கந்த³ர்பத³லநாய தே ।
நமோ ட³மருஹஸ்தாய விராட்³ரூபாய தே நம:॥ 297॥
விதா³ரிதந்ரு’ஸிஹ்மாய ஸந்த³க்³த⁴மத³நாய தே ।
ஹ்ரு’தப்³ரஹ்மோத்தமாங்கா³ய ஶம்ப⁴வே ப்ரப⁴வே நம:॥ 298॥
விஶ்வாகாராய விஶ்வாய நமஸ்தே விஶ்வதஸ்த்விஷே ।
விஶ்வப⁴ர்த்ரே நமஸ்துப்⁴யம் நமஸ்தே விஶ்வமூர்தயே ॥ 299॥
அநந்தவிப⁴வ ஶ்ரீமந் அப்ரமேயகு³ணார்ணவ ।
அபராதா⁴ந்க்ஷமஸ்வேஶ கருணாஸாக³ர ப்ரபோ⁴ ॥ 300॥
॥ இதி ஶிவரஹஸ்யாந்தர்க³தே ராஜாக்ரு’தா ஶங்கரஸ்துதி:ஸம்பூர்ணா ॥
-॥ஶ்ரீஶிவரஹஸ்யம் । உக்³ராக்²ய:ஸப்தமாம்ஶ: । அத்⁴யாய: 21। 283-300॥

